
EICH 
PENSIWN
HEDDLU
DIWEDDARIAD 2023

I aelodau sy’n cronni buddion mewn cynllun 
pensiwn heddlu (aelodau gweithredol).



Newyddion am eich
pensiwn heddlu

Os nad ydych chi’n bodloni’r gofynion yma, 

nid yw’r newidiadau yma’n effeithio arnoch 

chi. Os ydych yn gymwys, bydd y dewis hwn 

yn ymwneud â’r buddion y gwnaethoch eu 

cronni rhwng 1 Ebrill 2015 a 31 Mawrth 2022 

yn unig. Gallwch ddysgu mwy am yr 

adolygiad ar dudalen 2. Gallwch ddewis pa 

bynnag opsiwn sydd orau ar eich cyfer chi.

R Y D Y C H  C H I ’ N  C R O N N I  B U D D I O N 

Y N G  N G H Y N L L U N  P E N S I W N 

Y R  H E D D L U  A R  H Y N  O  B R Y D .

O ganlyniad i her gyfreithiol i’r ffordd y

cafodd cynlluniau pensiwn newydd eu

cyflwyno, o 1 Hydref 2023, bydd opsiynau

newydd yn cael eu cyflwyno sy’n golygu y 

gallwch chi ddewis y buddion rydych chi’n

eu derbyn oddi wrth naill ai:

Eich Cynllun GWADDOL

(naill ai Cynllun Pensiwn yr 

Heddlu 1987 neu Gynllun

Pensiwn yr Heddlu 2006)

Y Cynllun DIWYGIEDIG

(Cynllun Pensiwn yr Heddlu

2015)

Does dim angen i chi gymryd unrhyw gamau yn awr.

Beth sydd angen i chi ei wneud?

Mae’r opsiynau newydd yma’n berthnasol i’r

aelodau canlynol yn unig:

• aelodau sydd wedi bod mewn 

gwasanaeth pensiynadwy ar neu cyn 

31 Mawrth 2012; ac

• aelodau a fu mewn gwasanaeth 

pensiynadwy rhwng 1 Ebrill 2015 a 31 

Mawrth 2022; ac

• aelodau sydd heb gael bwlch mewn 

gwasanaeth o 5 mlynedd neu fwy 

(sy’n cael ei adnabod fel toriad 

anghymhwyso).

Beth sy’n digwydd nawr?
Hydref 2023 – mae’r holl wasanaeth ar 

gyfer aelodau cymwys yn ystod y cyfnod 

rhwymedi yn cael ei ddychwelyd i’w cynllun 

gwaddol - naill ai Cynllun Pensiwn yr Heddlu 

1987 neu, i’r rheini a ymunodd rhwng 6 Ebrill 

2006 a 31 Mawrth 2012, Cynllun Pensiwn yr 

Heddlu 2006. 

Awst 2024 – bydd datganiad buddion

blynyddol a datganiadau gwasanaeth

adferadwy (RSS) newydd yn cael eu cyflwyno 

i aelodau gweithredol cymwys yn dangos 

gwerth y buddion a gronnwyd yn ystod y 

cyfnod rhwymedi yn y ddau gynllun.

Does dim angen i chi ddewis buddion nes 

eich bod yn ymddeol.



Beth sy’n digwydd nesaf?
Bob blwyddyn byddwch yn derbyn 
manylion llawn y buddion y gallwch 
ddewis ohonynt yn y ddau gynllun.

B Y D D  G W E I N Y D D W R  E I C H  P E N S I W N

Y N  C Y S Y L L T U  Â  C H I  G Y D A  R H A G O R 

O  W Y B O D A E T H .

Bydd y wybodaeth yn cael ei darparu mewn dogfen bersonoledig o’r enw ‘datganiad gwasanaeth adferadwy’ 

(remediable service statement’) neu ‘RSS’. Bydd yn cymharu manylion fel:

Gwerth y
pensiwn.

Unrhyw wahaniaeth
mewn cyfraniadau.

Gwerth y
cyfandaliad.

Unrhyw oblygiadau 
treth pensiwn 

posibl.

Bydd yr RSS hefyd yn cynnwys manylion cyfraniadau sy’n 
ddyledus gennych chi neu i chi o ran aelodaeth cynllun 
gwaddol yn ystod y cyfnod rhwymedi, a llog dyledus neu 
ddyladwy. 

Os oes arnoch chi gyfraniadau a llog, cewch gyfle unwaith
y flwyddyn o fis Awst nesaf i dalu’r cyfanswm yma fel 
cyfandaliad, neu i ohirio ei dalu nes eich ymddeoliad. 
Os byddwch yn gohirio, bydd y cyfraniadau yn parhau 
i fod yn destun llog.

Os oes cyfraniadau’n ddyledus i chi, cewch ddewis eu 
derbyn yn awr, neu ohirio eu derbyn nes byddwch wedi 
ymddeol.

Os, pan fyddwch yn ymddeol, y dewiswch chi aelodaeth 
o gynllun diwygiedig ar gyfer y cyfnod rhwymedi, bydd
unrhyw gyfanswm rydych wedi ei dalu yn cael ei ad-dalu i
chi gyda llog.

Ym mis Awst 2023, anfonwyd datganiadau buddion
blynyddol gan eich gweinyddwr ynglŷn ag aelodaeth hyd
at ddiwedd Mawrth 2023. Gan nad oedd y dychwelyd 
i’r cynllun gwaddol wedi digwydd, nid oedd y datganiad 
yma’n adlewyrchu effaith y rhwymedi nac yn rhoi 
gwybodaeth am opsiynau.

Bydd eich datganiad buddion blynyddol diweddar
yn cynnwys manylion gweinyddwr eich pensiwn.
Mae llawer o weinyddwyr yn rhoi mynediad ar-lein
i wybodaeth am bensiynau yn awr trwy 
hunanwasanaeth i aelodau. Os nad ydych wedi
cofrestru, gwnewch yn siŵr eich bod yn gwneud
hynny ac edrychwch ar y wefan am unrhyw
ddiweddariadau.

Os ydych chi eisiau ymddeol cyn Awst 2024 

Os ydych chi eisiau ymddeol cyn i chi dderbyn
RSS, mae cyfrifydd pensiwn Cyngor Cenedlaethol 
Penaethiaid yr Heddlu (NPCC) ar gael yma -
www.policepensioninfo.co.uk/calculator i roi 
amcangyfrif o’ch buddion adeg ymddeol.

Rhowch gymaint â phosibl o rybudd ac isafswm o dri 
mis o rybudd er mwyn i’ch buddion gael eu cyfrifo.

Bydd eich gweinyddwr yn rhoi’r manylion sydd eu 
hangen arnoch chi i wneud dewis o fuddion cyfnod 
rhwymedi ychydig cyn i chi ymddeol.

Cyfraniadau a llog

http://www.policepensioninfo.co.uk/calculator


Cefndir

Cyn Rhwymedi

Ar ol Rhwymedi

1  E B R I L L  2 0 1 5  –  3 1  M A W R T H  2 0 2 2

1  E B R I L L  2 0 1 5  –  3 1  M A W R T H  2 0 2 2

Ym mis Ebrill 2015, cyflwynwyd cynllun pensiwn
newydd (o’r enw Cynllun Pensiwn yr Heddlu 2015). 
Symudodd y rhan fwyaf o aelodau i’r cynllun 
newydd yma yn Ebrill 2015. Fel rhan o gyflwyniad 
y cynllun newydd, rhoddwyd ‘diogelwch’ i’r 
aelodau agosaf at eu hoedran pensiwn arferol a 
gwnaethant aros yn eu cynllun gwaddol ar ôl Ebrill 
2015. Roedd y cyfnod diogelwch yma’n weithredol 
o 1 Ebrill 2015 a daeth i ben i’r holl aelodau ar 31 
Mawrth 2022. Mae’r cyfnod yma’n cael ei
adnabod fel y ‘cyfnod Rhwymedi’.

Ar ôl her gyfreithiol, penderfynodd y llys bod y
diogelwch yma’n gwahaniaethu ar sail oedran ac 
nad oedd yn deg ar bob aelod o’r cynllun pensiwn 
h.y. roedd aelodau iau’r cynllun yn colli 
blynyddoedd ychwanegol o fuddion o’r cynlluniau 
pensiwn gwreiddiol. Nod y newidiadau sy’n cael 
eu cyflwyno o 1 Hydref 2023 yw rhoi’r un dewis o 
fuddion i bob aelod ar gyfer y ‘cyfnod Rhwymedi’. 
Rydym yn cyfeirio at hwn fel Rhwymedi.

Cawsoch eich rhoi mewn cynllun yn 
seiliedig ar eich oedran a gwasanaeth.

Doedd gennych chi ddim dewis.

Gallwch ddewis y cynllun sy’n iawn 
ar eich cyfer chi.

N E W I D I A D A U  Y N  Y  G O R F F E N N O L  I 

G Y N L L U N  P E N S I W N  Y R  H E D D L U

Mae pawb 
yn unigolyn
Rydym yn gwerthfawrogi bod gan bawb

amgylchiadau unigol, a dyna pam y bydd

gohebiaeth bersonol yn cael ei darparu yn 

y dyfodol.

Termau defnyddiol

Gweinyddwr

Dyma’r cwmni sy’n edrych ar ôl y gwaith o redeg 
eich cynllun pensiwn o ddydd i ddydd. Bydd eich 
gweinyddwr yn wahanol yn dibynnu gyda pha heddlu 
rydych chi wedi gwasanaethu.

Cynllun Gwaddol

Un o’r cynlluniau pensiwn heddlu ‘hŷn’. Bydd hwn naill ai 
yn Gynllun Pensiwn yr Heddlu 1987 neu Gynllun Pensiwn 
yr Heddlu 2006.

Cynllun Diwygiedig

Cynllun Pensiwn yr Heddlu a gyflwynwyd yn 2015 yn 
rhan o’r diwygiad pensiynau sector cyhoeddus.

Datganiad Gwasanaeth Adferadwy (RSS)

Dogfen bersonol y bydd aelodau sy’n cael eu heffeithio 
yn ei derbyn gan weinyddwr eu cynllun. Bydd yn 
cymharu’r buddion ym mhob un o’r cynlluniau. Cyfeirir 
at y ddogfen weithiau fel RSS.

Cymhwysedd

I fod yn gymwys:
• rhaid i aelodau fod wedi bod mewn gwasanaeth 

pensiynadwy ar neu cyn 31 Mawrth 2012; a
• rhaid i aelodau fod wedi bod mewn gwasanaeth 

pensiynadwy rhwng 1 Ebrill 2015 a 31 Mawrth 2022; a
• rhaid i aelodau beidio â bod â bwlch mewn 

gwasanaeth o 5 mlynedd neu fwy (sy’n cael ei 
adnabod fel toriad anghymhwyso).

Nid oes rhaid i wasanaeth pensiynadwy fod wedi bod
yng nghynllun pensiwn yr heddlu, gallai fod mewn cynllun 
pensiwn gwasanaeth cyhoeddus arall perthnasol hefyd. 
Mae manylion llawn i’w gweld yn adran 1(5)(b) y PSPJOA.

Cyfnod Rhwymedi

1 Ebrill 2015 tan 31 Mawrth 2022. Dyma’r cyfnod lle
mae’r llywodraeth eisiau sicrhau bod pob aelod yn cael 
yr un dewis o fuddion.

Rydym wedi ystyried pethau fel talu llog ar

daliadau a gollwyd posibl yn ogystal â

newidiadau i amgylchiadau treth. Byddwch 

yn cael yr holl fanylion mewn datganiad

gwasanaeth adferadwy personol a fydd yn

cael ei gyhoeddi gyda’ch datganiad buddion

blynyddol o fis Awst 2024.

Rhwymedi

Rhwymedi yw’r ffordd rydym yn cyfeirio at y broses o 
adfer buddion o fewn y cyfnod rhwymedi. Daw 
Rhwymedi i rym o 1 Hydref 2023 gyda’r rheoliadau.

Llog

Os oes arnoch chi swm o arian, neu os oes swm o arian
yn ddyledus i chi o ran taliadau a gollwyd, bydd hwn yn
cael ei dalu gyda llog hyd at y dyddiad y gwneir y taliad. 
Ar gyfer arian sy’n ddyledus i aelodau, caiff llog ei gyfrifo 
ar 8% y flwyddyn. Ar gyfer arian sy’n ddyledus i’r 
cynllun, caiff llog ei gyfrifo ar gyfradd Direct Saver NS&I.

Datganiad buddion blynyddol

Dyma’r datganiad blynyddol a anfonir atoch chi bob 
blwyddyn o 31 Awst. Mae’n rhoi crynodeb blynyddol i 
chi o’ch cynilion pensiwn ac yn dweud wrthych chi am 
y cynilion sydd gennych chi ar hyn o bryd a’u gwerth 
posibl yn y dyfodol.


